
menoeloeng. Njonja [Boen-hoei dirampas moesti-kanja jang penghabisan, ia poenja pengharepan di bikin djadi terpoetoes sama sekali, tapi Alah ada-ken iboenja Hoay-wan boeat melindoengken ia soepaja djangan djadi terdjebloes dalem satoe ka-melaratan jang kliwat heibat dan Alah adaken Bong-loan djadi gantinja ia poenja Bok-hiang.

Sekarang marilah kita pergi tengokin orang-orang dari laen fihak jang djoega ada tersangkoet dalem in tjerita.

Sabagimana pembatja soeda taoe, lantaran tida bisa tjokjok achirnja Kek-Hoay telah ambil poe-toesan, boeat tida ambil perdoeli lagi sama ia poe-nja tjoetjoe-tjoetjoe, tapi sabaliknja djoega ia soeda tida bisa djalanken penghidoepan dengen beres. Ia poenja ada pemaentopan ia tida bisa boewang, lantaran apa achirnja ia djoega djadi terdjebloes dalem kasoekeran. Aken goenanja ia soeda oetang orang dan djoega aken goenanja ia poenja dagangan ia soeda kasi orang oetang, tapi di loear dari itoe ia telah bikin djoega oeroesan dalem perkara djoedi. Kaloe ia menang maentop, ia djadi kapingin maentop teroes boeat dapet kantongin orewang jang lebi banjak; djika ia kalah djoega membikin ia tida soedi meninggal-ken medja djoedi lantaran kapingin poelangin ia poenja doeit jang soeda digaroek. Lantaran itoe ie poenja dagangan sama sekali djadi tida karoean

